Тэма ўрока: 

“Падагульняючы ўрок па тэме “Дзеепрыметнік”

 (VII клас)

Задачы:

1. замацаваць уменне знаходзіць у тэксце дзеепрыметнікі і вызначаць іх 

сінтаксічную функцыю;

2. паўтарыць напісанне суфіксаў дзеепрыметнікаў, марфалагічны разбор, 

словаўтваральны разбор;

3. захоўваць арфаграфічныя нормы пры напісанні не (ня) з дзеепрыметнікамі;

4. замацаваць паняцце “дзеепрыметны зварот”, паўтарыць правілы пастаноўкі 

знакаў прыпынку пры ім;

5. захоўваць асаблівасці перакладу дзеепрыметнікаў з рускай мовы    на 

беларускую;

6. карыстацца дзеепрыметнікамі, дзеепрыметнымі зваротамі пры выкананні 

творчых прац.

Тэма: “Святы і абрады беларусаў”

1. Марфалагічныя прыметы дзеепрыметніка.

Грамніцы
З даўніх часоў вядома свята Грамніцы, якое адзначалася 15 лютага. Напярэдадні 

Грамніц кожны гаспадар сам рабіў свечку з прыхаванага воску. Зробленыя свечкі хавалі на грудзях або ў рукаве, яны такім чынам ахоўвалі свайго гаспадара. Кавалачкi грамнiчнай свечкi давалiся як лекі людзям і жывёле, прычым з іх ляпіліся тыя часткі цела, якія пажадана было засцерагчы ад хваробы. З грамнічнай свечкі выраблялі і амулеты. Злепленыя амулеты лячылі чалавека.

I. Знайдзіце і выпішыце дзеепрыметнікі, падкрэсліце іх як члены 
сказа. 


II. Зрабіце словаўтваральны разбор выпісаных дзеепрыметнікаў.

Самаправерка.

Прыхаваны (воск)              прыхаваць 

Зробленыя (свечкі)             зрабіць

Злепленыя (амулеты)            зляпіць 

Масленка


Вялікую вядомасць набыло народнае свята Масленка. Сустракалі 
Яго ў канцы лютага. У той час забаранялася есці мяса, яго замянялі 
бліны – сімвал сонца надыходзячай вясны. Рабілі і запальвалі кола, 
палілі сімвалічную ляльку-зіму, пачыналі вадзіць карагоды. Спаленая 
на масленку лялька-зіма ўвасабляла холад, мароз.


На масленкавым тыдні збіраліся жанчыны ўсёй вёскі, бралі пояс
 ці папругу і прывязвалі адзін канец да невялікага, але тоўстага 
абрубка дрэва, а другі – да нагі халастога хлопца, які ім сустракаўся
 па дарозе, як бы ў пакаранне за тое, што ён яшчэ не ажаніўся. 
Хлопец з прывязаным абрубкам пад жарты ўсіх, хто збіраўся ля яго, 
ішоў да хаты, дзе ёсць дарослая дзяўчына. Дзяўчына выходзіла і 
запрашала гасцей у хату. Запрошанага госця частавалі ўсімі прысмакамі.


III. Знайдзіце дзеепрыметнікі, зрабіце іх марфалагічны разбор.
IV. Знайдзі лішняе

1. Пажаўцелая, зарослыя, прыбраны, збялелы.

2. Ацалелы, шэпчацца, куплены, пасеяны.

3. Размешчаны, адкрытых, заснаваных, вывучаных.

4. З’едзены, забелены, упрыгожаны, прынесены.

5. Пачатае, нязвезенае, мыючыеся, сарваная.

2. Правапіс.

I. Раскажыце пра напісанне не (ня) з дзеепрыметнікамі.

II. Спішыце словазлучэнні, апускаючы дужкі. Растлумачце 
III. напісанне не (ня) з 

дзеепрыметнікамі.

(Не, ня) абмалочанае збожжа;

(Не, ня) засеяныя ўвосень палоскі;

(Не, ня) кошаныя калгаснікамі травы;

(Не, ня) скошанае, а зжатае поле;

(Не, ня) прагрэтая сонцам зямля;

(Не, ня) вышываны, а тканы ўзор.

Самаправерка

Неабмалочанае збожжа;

Незасеяныя ўвосень палоскі;

Не кошаныя калгаснікамі травы;

Не скошанае, а зжатае поле;

Не прагрэтая сонцам зямля;

Не вышываны, а тканы ўзор.

Саракі

Прывабнае і цікавае свята беларусаў Саракі, дваццаць 
другога сакавіка, якое адзначае дзень веснавога раўнадзенства. 
Ужо канчаткова прыходзіць вясна. У гэты дзень дзяўчаты 
звычайна пякуць з цеста своеасаблівыя піражкі, якія 
называюць “галепы”. Кожная дзяўчына пазначае свой. 
Спеч..ныя з цеста галепы кладуцца ў рад. Іх аддаюць сабаку: 
чыя галепа будзе з’едз..на першай, тая дзяўчына хутчэй выйдзе 
замуж. Пакладз..ныя пірагі ў рад, прыбр..ны пакой да свята 
Саракі – усё гэта народныя звычаі. Падзяліцца пірагамі з 
кожным стрэчным – абавязак.

У гэты дзень выганяюць зіму на цэлы год, а іменна: робяць са 
снегу бабу, потым разбіваюць яе на часткі з патрабаваннем, каб зіма 
на дзевяць месяцаў ад нас пайшла.

IV. Выпішыце сказы з дзеепрыметнікамі, устаўце прапушчаныя 
літары а, е, я.  

IV. Народная мудрасць.

3. Знакі прыпынку.

I. Раскажыце пра знакі прыпынку пры дзеепрыметным звароце.

II. Выпішыце сказы з дзеепрыметнымі зваротамі, расстаўце 
III. знакі прыпынку.

Камаедзіца


З глыбокай старажытнасці прыйшло да нас свята 
пакланення мядзведзю зафіксаванае ў апошняй чвэрці XIX стагоддзя ў паўночна-заходняй Беларусі.


Свята адзначаецца шостага красавіка. У гэты дзень 
рыхтуецца асаблівая ежа: сушаны рэпнік, кісель, гарохавыя камы, ад 
якіх і называецца само свята. Людзі весела спяваюць, каб 
мядзведзь прачнуўся ў лесе. Сяляне не працуюць, а святкуюць. 
Мужчыны пераапранутыя ў мядзведзяў ходзяць па хатах, дзе іх 
частуюць. Харчы складзеныя ў торбе носіць “мядзведзь”.

Святы Юр’я


На Юр’я, пятага мая, беларусы ўшаноўвалі сімвал парадку, 
вясны, росквіту прыроды. Дзяўчаты на лузе выбіралі самую 
прыгожую сяброўку і вадзілі каля яе карагоды. Сяброўка выбраная 
моладдзю была ўвасабленнем вясны і прыгажосці – багіні Лёлі. 
Вянкі сплеценыя Лёляй дзяўчаты бераглі да канца вясны. У гонар 
вясны-прыгажуні спявалі песні прысвечаныя росквіту прыроды, 
прыгажосці.

4. Пераклад

I. Раскажыце пра асаблівасці перакладу дзеепрыметнікаў з 
рускай мовы на беларускую.

II. Перакладзіце на беларускую мову сказы, якія звязаны са
 святам “Пахаванне стралы”.

Пахаванне стралы

Пахаванне стралы – свята, якое прыносіць радасць як старым, 
так і маладым сваёй незвычайнасцю, узрушвае кожнага. 
Дзяўчаты ў гэты дзень хавалі стралу – увасабленне маланкі, грому,
 а хлопцы адшуквалі. Жанчыны пераапраналіся ў мужчынскае 
адзенне, мужчыны – у жаночае. Гэта свята прысвечана 
вечнай маладосці, урадлівасці.

1. Людзі, смех, песні, танцы – усё прысутнічала на свяце.

2. У аснове рытуала – абарончая магія ад маланкі.

3. Артысты выступаюць перад гледачамі і імітуюць рост ураджая на палях.

IV. Знайдзіце памылкі ва ўжыванні дзеепрыметнікаў, растлумачце іх сутнасць і выпраўце.

1.У паветры адчувалася ўзбадзёрваючая прахалода. 

2. Вёска была яшчэ больш заснежатая і заінетая.                                                                                    

3. Хлопчык, збянтэжыўшыйся ад нечаканасці, не ведаў,што рабіць і 
што казаць.

4. У старой хаце на вокны былі папрыбіваты крыж-накрыж дошкі.

5. Творчасць 

I. Разгледзьце ўважліва малюнак і паспрабуйце даць 
апісанне беларускага нацыянальнага адзення, 
ужываючы дзеепрыметнікі. 

Рэфлексійная дзейнасць 

1. Ці ажыццявілі мы задачы ўрока?

2. Які момант у вашай рабоце спадабаўся найбольш?

3. Ці карысным для вас быў сённяшні ўрок? Калі так, то чым.

